Haur eta gazteek aisialdi eta
oporrak euskaraz gozatu ditzaten orain
zazpi urte eginiko apustuari eutsiz, uda-
lekuetarako eskeintza zabal eta oparoa
egin du aurten ere Berbaro Elkarteko
Olgetan gazte taldeak. Urteak ez dira
alperrik joaten noski, eta hona hemen
aurten proposatzen dizkizuegun bost
aukerak, lan luze horren froga eta onda-
re:

Lehen Hezkuntzako 4., 5. eta 6.
mailako haurrek Pasaia edo Lizarran

uztailaren 3tik 16ra euren gozagarri
izango diren ekintza askotarikoak izango
dituzte eskura. DBH 1 eta 2ko ikasleek
barriz, uztailaren 3tik 16ra Orendainen
edo uztailaren 17tik 30era bitartean
Pasaian eskeiniko zaizkienak ahal izan-
go dituzte gozatu. DBH 3 eta 4ko ikasle-
ei begira, hanka bizkorrak eta ibiltzeko
gogoa dituztenaren jakitun, Bidarraitik
Belaguara txangoz txango joango den
kanpamendu mugikorra antolatu dugu,
ekintza ugari euren esku jartzeaz gain,
Euskal Herriko bazter ederrenetako ba-
tzuk oinezean ezagutu ditzaten. Hau

Udak leku udalekuetan

dena, bost mila ogerleko baino ez dira
izango gurasoentzat. Zer da, ba, ume
baten hamabost eguneko gozatuagaz
konparatuta?

Berrehun bat ume batuko dira
aurten gure udalekuetan, eta berrogei
begirale izango dira horretarako beha-
rrezko. Aurtengo udalekuetako eskeintza
gainera, Euskera Elkarteen Topagunean
lankide ditugun Lasarte, Elgoibar,
Orereta, Arrasate, Ordizi eta Basauriko
lagunekaz atara ahal izan dugu aurrera.

Topaguneak osotara, zazpi udaleku des-
berdin eroango ditu aurrera eta guztira
seichun gaztek hartuko dute parte.

Argi dago beraz urteetako aha-
leginak eta ahaleginok zabaltzeko ausar-
diak emoten duela emaitzarik, gu eta
gurea moduko elkarteen mesederako.
Hori bai!, gauzak ondo egin ahal izateko
beharrerako prest dagoenik ere behar
izaten da. Zuetako bateren batek begira-
le edo laguntzaile etorteko gogorik balu,
gure bulegora urreratzea besterik ez du.
Estimatuko zaio eta ziur gara ez zaiona
damutuko.

ELKARTEA

23. alea
20000 maiatza

Ahaztu batik

Komikia gogoko baduzu eta margola-
rien begietan mundu hau zelan islatzen
den jakin gura baduzu, Durangoko
KOMIKLUB elkarteko margolarien
lanak ikusgai izango dituzu Berbaro
tabernan maiatzaren 16tik 31ra zure
gozamenerako.

- Buskal berba eta doinuak goza-
tu gura dituenak, aukera paregabea izan-
20 du XABIER AMURIZArekin batetik
eta BENAT AXIARI eta MIXEL
ETXEKOPARrekin bestetik, maiatzaren
25ean gabeko Jetan San Agustin areto-

an, KULTUR ERROTAren eskutik

Maiatzaren 18an  Berbaro
tabernan HYSSOPUS talde berriztarra-
ren "Galderarik gabeko erantzunak” dis-
karen aurkezpena

Ahaztu barik

- Udalekuak

- Julen Arexolaleibak
emoniko berbaldiaren
laburpena

- Iritzia: Estibaliz
Zurikarai

- Datozenak

- Lau berbatan

Urtero légez “Batzar Nagu-

sia” beglblstan dogu honez-

kero, Maiatzaren 20an hain
zuzen be. Aurten elkarteko
lehendakari modura deia
egitea niri dagokidanez, es-

kari bat egitera najatortzue,

:Ber—;ba-rorentzako, benetan
garrantzitsua dena, egun
horretan mesedez eta arren
parte hartu dagizuela.

, " Benetan ,dinotsuét,
zuek horrela erabakita Ber-
baron lanean dihardugunok

sarritan borondate onari jara-

,'mon egmda erabakitzen
‘dogula hau edo bestea egi-
tea, askotan bazkidegoak zer

iritziko deutson argi jakin

barik. Zalantza guzti horreek

'argltzeko erarik onena zuen
iritzia Jakltea da: Egin dogu-,

,na.l buruzko iritzia, egiten
ga 17enar1 ‘buruzkoa eta

gusian’ hartzen da.

borarik emoten baina gauzak
Zuzen edo oker halan edo

hartzeko baliogarria da oso.

, Ez dot uste lan txa-
rra danik norberaren iritzia
emon ahal izatea, gitxiago
ondino batzarra amaitutako-

an “luntx” eder bat 1zango'

dogula jakinda.

HOrrega‘tk  Maia-

tzaren 20an elkar ikusiko

dugulakoan, agur bero bat.

egingo dogunaren erabakia
‘danon artean “Batzar Na-

~ Goiz batek, ez dau
_dana sakon aztertzeko den-

holan egiten gabizen ideia

Julen Arexolaleiba arrasatearra izan zen AEI
liberatua. Gaur egun Eskoriatzako Irakasle
kooperatibaren sortzaileetako bat da. Joan de

J.M Sanchez Carrion “Txepetxen” hiz-
kuntz funtzioen diagramak erabiliz,
Euskera Elkarteen lan esparrua zein den
zehaztu zuen Arexolaleibak “zertaz
berba egiten gabiltzan jakiteko batez
ere. Euskera Elkarteen eragin eremua
Herria bera da, hor eta hortik behera
zelan eragin dago gakoa, zer den balio-
garri eta zer ez. Lanaren esparruraino
modu batean edo bestean, gehiago edo
gitxiago heltzen gara, hori litzateke

Funtzio internazionala
Zlb:hzaz:o funtzioa
Funtzio naz:onala

Funtzio lokala (hema)

Funtzio profesionala
Funtzio familiarra
Identiutate funtzioa

EMUNen kasua esate baterako, baina
hortik behera? Zelan heltzen da
Euskera Elkarte bat familia edo norbe-
raren eremuan eragitera?”.
Arrasatearraren ustez maila
horietara heltzeko modu bakarra “/udi-
kotasunaren” bitar-
tez da, “aisialdia
landu beharreko alo-
rra da, neurri batean
hor sortzen baita
intimitatea”. Aurre-
ko ekitaldietako hiz-
lariek erabilitako
kontzeptu batetik ere jo zuen
Arexolaleibak, “zorioneko balio eran-
tsia”. “Arrasaten jende nagusia gazteei
inguruak, errotak eta abarrak erakusten
hasi divenean Zaharberri proiektuan,
zertan zebiltzan, ba, balio erantsi hori
lantzen ez bazen? Lurrarekiko atxiki-
mendua, lotura, hori da balio erantsia.
Bittor Kapanaga entzuterakoan zer sen-
titzen dugu, zientifikotasun gehiago edo
gitxiago izan: lotura hori. Baliogarria
zaigu bai edo ez? Beste edozein mitin
edo ikastaro baino baliagarriagoa?
Balioen eta ludikotasunaren inguruan

zehar egiten ari

nekatu beharko genuke gehiago gure
burua”.

Herrietako Euskera Elkarteak

“Beharbada ez daude momen-
turik omnenean baina ezin da ahaztu
egindako lanak balio izan duela gauza
asko martxan jartzeko: aisialdi taldeak,
komunikabideak, etab. Lehenengoa
egon izan ez balitz besteak ez lirateke
existituko eta kuriosoa bada ere, asko-
tan elkartea makal dago eta komunika-
bideak sendo, edo komunikabideak
makal eta elkartea sendo”.

Arexolaleibak FEuskera Elkar-
teak ideia berriak sortu eta martxan jar-
tzeko mintegi moduan ikusten ditu,
“proiektuak indartu ahala jendeari pasa
eta egin dezatela bere bidea Elkarteck
gauza berriei ostera ere heldu ahal iza-
teko”. Puntu honetan zera aipatu zuen
arrasatearrak, “zenbat eta langile gehia-
go elkarte batean, arintasunean galdu
eta burokrazian irabazi. Zer komeni da
orduan, Euskera Elkarteak handitzen
Jjoatea, bere burua eta bere langileen
eskubide sindikalak defendatzen amai-

“Herri honetako hizkuntza politikaren
teorikoak sekula ez dira herri honetakoak
izan, bertakoak ez dira aintzat hartu”

tzeko, edo egitura txikiagoa izan eta
gauzak martxan jarri ahala protagonis-
tak eurak arduradun bihurtzea?”.

Ardurei eta eragin beharrari
dagokionez ere denentzako lana iragarri
zuen Arexolaleibak. “Hori bai, proiek-
tuak martxan jarri eta besteei pasatzeak
ez du esan gura, elkartearen eragina
liberatuak bere bizkar gainean eroan
behar duen motxila denik. Zertan eragin
dezakete komunikabideek euskalgintza-
ren mezua zabaltzerakoan? Edo kalita-
tezko produktuak sortzea nahikoa da?”’



Arrasatearrak bere zalantzak azaldu
zituen gaiari dagokionez. “Herri
aldizkari baten lana euskeraz iraku-
rri ahal dutenei zerbitzu demokratiko
bat eskaintzea baino ez bada, hau da
EZAGUTZAren arloan bakarrik era-
gingo duena, zeinek eragin behar du
MOTIBAZIOan eta ERABILERAn?
Elkarteak berak bakarrik? Ez ote
daukate zereginik irakaskuntzan
diharduten zentruek, aisialdian, hel-
duen euskaldunizean ari direnek?”.

Gauza berriak sortzea bezain garran-
tzitsua daudenak artikulatzea dela
gaineratu  zuen  Arexolaleibak.
“Batzutan egoera batzuk gaindituia
bageneuzka moduan jokatzen dugu
baina oraindik orain eragitea agente
askori dagokigun lana da”.

Eragiteko era desberdinez
~ere aritu zen Julen, “zuek galdetu
 didazue zein den euskalgintzari ikus-
- ten diodan bidea, zelanbait normali-
zatzaile, erreibindikatibo eta bestela-
koen artean banatuta”. Lehenengoan
ohiko Euskera Elkarteak leudeke,
bigarrenean EHE edo tankerakoak
eta hirugarrenean bide eta diskurtso
orokorragoak proposatzen ari den
jendea. "Nik ez daukat Zalantza izpi-
rik erantzuterakoan: hemen ez dago
inortxo ere soberan. Gauden egoera-
ri begiratuta ea nork esan dezakeen

hauetako edozein soberan dagoela.
Euskalgintzaren munduan ez gaude
halako lujuetarako. Nik bide bat bes-
tea baino gustokoagoa izan arren ez
deritzot bat bera ere baztertzeko
moduan gaudenik. Denak dira beha-
rrezkoak”.

Nazioa
Nazio mailako gakoa bi
norabidetan ezarri zuen

Arexolaleibak, “euskeratik edo poli-
tikatik eraiki behar
dugu diskurtsoa?,
Tenpus  politikoa
eta euskerarena
bera al dira?
Batzuk  proposa-
tzen duten moduan
lurraldetasuna
lortu eta lege
berriak aplikatuz
konponduko al da
euskeraren egoe-
ra” Arexolaleibak
diskurtsoa euske-
ratik eraiki beharra
dagoela azpimarra-
tu zuen, “nik ez daukat zalantzarik
horretan. Baina
horrek zer esan
gura du, Miguel
Sanz-ek astaka-
eria bat bota-
tzen  duenean
euskera eta
politika lotuz Oinarriak plataformak
bakarrik, hau da, euskeratik baka-
rrik erantzun dakiokeela? Alderdi
politiko antolatuek, eragiteko gaita-
suna izanik ez al diote erantzun
behar euskeraren gaia politikaren
esparrura desbideratuko denaren
beldur? Patxi Zabaletak tajuzko
erantzun bat emotea mesederako ala
kalterako da? Nik uste dut momentu
honetan denak direla mesedegarri
eta beharrezkoak, erantzuna ez da
hau ala bestea baizik eta hau eta
bestea”.

wrrasate Euskaldun Dezagun) elkarteak izan zuen lehenengo
kolan dihardu lanean eta EMUN enpresak euskalduntzeko
irilaren 11an Berbaroko Txokoan egon zen ikasturte honetan
en berbaldi zikloaren barruan.

Julen Arexolaleibak modu
lau eta zuzenean emon zuen berbal-
dia, gauzei izen-abizenak jarriz eta
aurretik igarotako hizlariek esaniko-
en berri izanik, haiei kontrapuntuak
bilatzen ere saiatu zen. “Niri euske-
ra ez zait interesatzen aberatsen
pelotoian joateko, baizik eta mundu
honetan denok tokia izan dezagun”,
aurreko berbaldi bateko berbok
aipatu zituen gero berak eransteko:
“Oso ondo, oso polita eta zer pen-
Isatua emoten duena gainera, baina
eraiki dezagun orduan gure diskur-
tsoa pobreziatik, eta ikusiko dugu
bidailagun gehiago edo gitxiago
lortzen ditugun”’. Gauzak erdibidean
itxi zale ez denez aurrera jarraitu
zuen arrasatearrak. “Erazek dirula-
gunizak jasoten ei dituelako ez du
balio, menpekotasun absolutoan al
dago? Eta tragoetatik lortzen den
dirua ez al da beste subentzio modu
bat? Beste era batekoa beharbada,
baina niri hala iruditzen zait. Nik
badakit ur garbia zer dan eta lokatz
harea zer den ere. Nik ere nahiago
dut beti ur garbitan ibili, baina ohi-
tuta nago lokatz haretan ibiltzen.

“Euskera ez da abertzaleen kontua?
Ojala! Ojala zentzu horretan Katalunian
moduan bageunde”

Bata bestea baino politagoa da
baina bigarrenean ibili egin behar
bada ibili egin beharko da”.

KONTSEILUA ere hizpide
izan zuen Arexolaleibak. "Maiatzean
ikusiko da konpromisoen kontua
aurrerapausu handia edo itxurakeria
izan den sinatzaileen aldetik. Dena
den, KONTSEILUA sortzea eman
beharreko pausua zen. Euskalgi
ahots propioa izan behar
mailan alderdi politikoen g




Datozenak

Maiatzaren 1etik 15era Berbaro
tabernan, J.A: Areta "Juxe'ren:
ROCK&ROLL argazki
erakusketa zuri-beltzean

Maiatzaren 16tik 31ra, Berbaro
tabernan, KOMIKLUBen eskutik
_ autore ezberdinen margoak

 ikusgai:

komikia margolarien
_ begietan

~ Maiatzaren 18an Berbaro
tabernan iluntzeko 9etan:
HYSSOPUSS taldearen
"Galderarik gabeko erantzunak”
.- diskaren aurkezpena

~ Maiatzaren 25ean, gabeko
9'00etan San Agustin aretoan:
~ XABIER AMURIZA
~ (Lazkao txikiren antologia)
~ BENAT AXIARI eta
- MIXEL ETXEKOPAR
 (Iparraldeko kantaria eta xirularia)

Maiatzaren 20an, goizéko
~ 10etan Pinondo Etxean:
BERBARO ELKARTEKO

BAZKIDEEN
BATZAR NAGUSIA

Lau berbatan

@ Euskal Herriko Euskera Elkarte eta Herri Aldizkarien
Topaguneak lehendakari barria dauka pasa den apiriletik aurrera. Joxe
Mari Mujika arrasatearra, AED eta ARKOko kideak beteko du Fernando
Muniozgurenek utzitako lekua.

@ Euskeraren erabilera neurtzeko Berbarok lau urterik behin egi-
ten duen kale neurketa aurtengo Maiatzean egingo da. EHUko soziolo-
gia ikasle batek prestatu du lan honen nondik norakoa eta Berbaro bera
arduratuko da lana burutzeaz. Emaitzak euskaltzaleontzat duela lau
urtekoak baino hobeak izatea espero dugu, zelan ez!

@ IKAZOKA hezkuntza eta berrikuntza azoka lehenengoz egingo
da hil honen 18tik 21era Durangoko merkatu plazan. Hezkuntzarekin
zerikusia duten alor guztietako erakustokiak izango dira bertan ikusgai.

@ Euskal Preso Politikoen Kolektiboak maiatzean aurrera atera
asmo duen greba orokorrerako atxikimendua eskatu dio Berbaro
Elkarteari. Berbaro Elkarteak euskerarekin zerikusi zuzenik ez duten
gaietan ez parte hartzeko erabakia hartua daukanez, elkarte lez ez
babestea ebatzi da baina ohiko bideari jarraiki ezinbestekoa deritzogu
bazkideak jakinaren gainean jartzea.

@ Berbaro Txokoa eta bere funtzionamendua hobetzeko asmoz
talde iraunkor bat jarri da beharrean. Inbertsio batzuk egiteko intentzioa
ere badago hobetze hori gauzatzeko, baina horretarako erabaki batzuk
hartu behar dira eta laister batzar batera deituko zaituztegu bertako baz-
kide zaretenok.

@ Jakingo duzuen moduan aurtengo IBILALDIA Enkarterrietan,
Balmasedan, ospatzekoa da maiatzaren 28an. Honelako jai erraldoi bat
aurrera ateratzeko lagun askoren beharra dagoela ere jakingo duzue.
Enkarterrietako euskaltzaleek beste hainbaten artean Berbarotarroi ere
laguntza eskatu digute, esanez, lanerako prest dagoen jendez autobus-
kada bat bialduko bagenu eskertuko liguketela bihotzez.

Prest zaudetenok deitu Berbarora: 94 620 19 18.

